
Резюме. Мақолада пассив лактоген иммунитетнинг ҳосил бўлиш механизми ва морфофункционал асослари 

баён қилинган. Ушбу механизмларни ўрганиш жарёнида бир қатор фундаментал қонуниятлар борлиги аниқланди. 

Бу қонуниятларни чуқурроқ билиш кўпгина юқумли касалликларни махсус профилактикасини ишлаб чиқиш ва 

мукаммаллаштириш имконини беради. 

Калит сўзлар: Сут бези, иммун тизим, она сути. 
 

Abstract. In this article we will consider the literature data that studies the mechanisms and morphofunctional 

foundations of the formation of passive lactogenic immunity in newborns. In the process of studying these mechanisms of 

local immunity, a number of fundamental laws have been revealed, the knowledge of which will contribute to the develop-

ment and improvement of means of specific prevention of many infectious diseases. 

Ҳозирги кунда янги туғилган чақалоқларни 

турли юқумли касалликлардан ҳимоя қилишда 

пассив лактоген иммунитетнинг аҳамияти жуда 

муҳим. Бундай иммунитетнинг асосий медиатори 

бу - IgA бўлиб, оғиз сути ва она сути таркибида 

жуда кўп [11,18,22]. Шу сабабли иммуноглобулин 

А нинг қандай қилиб сут безида пайдо бўлиш 

механизми ва морфофункционал асосларини 

ўрганиш, болаларни турли патоген агентлардан 

ҳимоя қилишга йўналтирилган тиббиётнинг 

долзарб муаммолардан бири ҳисобланади. Бизга 

маълумки, IgA лактация даврининг 3-5 кунидан 

бошлаб, она сути таркибидаги асосий 

иммуноглобулин бўлиб, унинг миқдори лактация 

даврининг охиригача ўзгармай қолади [11,18]. 

Организмни ҳимоя қилишнинг усуллари 

жуда кўп ва турли-туман, шу қаторда она сути 

таркибида Т- ва В- лимфоцитлар макрофаглар, 

нейтрофиллар бўлиши билан бирга, липидлар, 

лизоцин, лактоферрин каби эритувчилар 

бўлишига қарамасдан,  болаларни юқумли 

касалликлардан ҳимоя қилишининг асосий омили 

- бу она сути таркибидаги иммуноглобулинлар 

ҳисобланади [1,8,9,10]. Шу боисдан сут бези 

организмнинг умумий иммун тизимининг 

ажралмас қисми бўлиб қолади. Бизга маълумки, 

она сути таркибида ичаклардаги турли микроблар 

ва ёт антигенларга қарши курашувчи IgA мажуд. 

Бу маълумотлар ичаклар ва сут безлари ўртасида 

иммунологик алоқалар борлигини тасдиқлайди 

[16,18,20,22]. Бир қанча тадқиқотлар шуни 

исботладики, ичаклар ва чувалчангсимон 

ўсимтадаги лимфоид фолликулалар таркибидаги 

В-лимфоцитлар, ичак эпителийси орқали 

антигенлар билан учрашганидан сўнг фаоллашиб, 

плазмоцитларга айланади ва IgA ни ишлаб чиқара 

бошлайди [2,3,4,5,6,7]. IgA нинг бир қисми ичак 

бўшлиғига чиқиб шиллиқ қаватини 

антигенлардан ҳимоя қилса, яна бир қисми 

чарвининг лимфа тизимига ўтиб, лимфа томирлар 

орқали қонга ва сут безига кириб келади 

[12,17,19]. Аммо IgA нинг она сутида пайдо 

бўлишининг бундай механизм барча турдаги сут 

эмизувчиларга хос эмас. Масалан, 

каламушларнинг она сутида IgA аниқланмаган 

[15,23]. Чўчқалар сут безини иммунологик 

ўрганишлар шуни кўрсатадики, сут безларининг 

алвеолалари ва чиқарув найларида IgA 

синтезловчи плазматик ҳужайралар жойлашган. 

Улар асосан ҳомиладорликнинг охирги 

муддатларида кўпаяди [13,21,24]. Бу жараён 

ҳомиладорлик ҳолатини назорат қилиб турувчи ва 



 

342 2022, №6 (140)    Проблемы биологии и медицины 
 

сут безларини лактацияга тайёрловчи гормонлар 

таъсири остида кечади [24]. Тадқиқотлар 

натижасида шу нарса аниқландики, тўйиб овқат 

емаслик, сут таркибида IgA миқдорининг камайиб 

кетишига сабаб бўла олмайди [14]. Чунки 

лактоген гормонлар IgA нинг синтезини 

бирлаштириб боғлаб олиш хусусиятини 

фаоллашитиради деган тахминлар мавжуд. 

Хулоса қилиб шуни айтиш мумкинки, 

маҳаллий иммунитет механизмларини ўрганиш 

бир қатор фундаментал қонуниятлар 

мавжудлигини аниқлади. Бу қонуниятларни 

билиш кўпгина юқумли касаликларни махсус 

профилактикасини ишлаб чиқиш ва 

мукаммаллаштириш ишларида яқиндан ёрдам 

беради. Бу механизм ва қонуният чақолоқларнинг 

пассив лактоган иммунитетига ҳам тегишли. 

Резюме. В данной статье рассмотрены лите-

ратурные данные, которые изучают механизмы и 

морфофункциональные основы образования пассивного 

лактогенного иммунитета у новорожденных. В про-

цессе изучения этих механизмов местного иммуните-

та выявлен ряд фундаментальных закономерностей, 

знание которых будет способствовать разработке и 

совершенствованию средств специфической профи-

лактики многих инфекционных заболеваний. 

Ключевые слова: молочная железа, иммунная 

система. 

 


